
Kitaani sinerissatsinni qassutikut qallorneqarnissaannut suliniutissatut pilersaarummik UKA2019-

mut Naalakkersuisut peqquneqarnissaannik Inatsisartut aalajangiiffigisassaattut siunnersuut.   

(Inatsisartunut ilaasortaq Aqqaluaq B. Egede, Inuit Ataqatigiit) 

 

Suleqatigiissitsisut suliniut manna tapersersorluinnarpaat. Siunnersuuteqartoq assingalugu aamma uangut 

nalunaarfigineqartarpugut sakkut kivinikut pillugit aamma imaani mingutsitsinermut tunngasunik.  Nunatut 

immatta pisuussutai angisuumik inuussutigisussaavagut taamaattumik immap minguitsuunissaa 

qularnaarumallugu politikki salliusariaqarpoq. 

 

Aamma isumaqarpugut Naalakkersuisut allattorsimasaat isumassarsiat ajoriinnagassaanngitsut. 

Immaqa ilanngussinnaavarput sakkut qassutillu nalunaarsorneqarnissaasa qularnaartarnissaat, 

pisiarineqarneranni tamannalu aqqutigalugu kivisuukkat maanngaannarluunniit ilioqqakkat 

katersorneqartarsinnaapput. 

Aamma utertitsinermi akissarsisarnissaq isumassarsiatsialaarpasipppoq.  

 

Taamaattumik Naalakkersuisut allannguutissatut siunnersuutaat pitsaasoq ilalerparput suliarineqarneratalu 

nalaani ataatsimiititaliakkuussasoq aamma siunnersuutigaarput, tassani oqallisigineqarniassammat 

aaqqiissutissat sorliit pitsaanerussanersuq suliallu qanoq sivisutigisup ingerlanerani 

iluarsiniarneqassanersoq. 

 

Naalakkersuisut siunnersuuteqartullu isumassarsiaat tamaasa isumaqatigaagut aamma imartatsinnik 

saliinissamut tunngasut.  

Ilanngutilaarusupparpulli  plastikkikut maaniinnarmiittut eqqagalerinerlu nuna tamakkerlugu 

qissiminneqarnissaat aamma pisariaqarluinnarmat. Eqqarsaatigineqarsinnaavoq plastikkip 

atorunnaariartuaarneqarnissaa aamma suulluunniit mikroplastimik sanaat qularnaarneqassasorlu 

eqqagaleriffiit - imaluunniit illoqarfinni minnerni nunaqarfinnilu pisariaqartitsiviusuni 

toqqorsiveqalersinnaanera aamma eqqakkanik immikkoortiterisoqartalernissaanera.  

Avatangiisinut mingutsaaliuisunik eqqaavinnik pilersitsinermut peqatigitillugu siunnersuut 

piviusunngortinneqartuuppat nunarput minguinnerujussuanngussaqqooqaaq.  

 

 

 


